
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
 
___ _________________ 2016 թվականի N ______-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 20-Ի N 104-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի  N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2016 թվականի հունվարի 20-ի «Պետական աջակցություն Հայաստանի Հանրապետության` արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2016 թվականի ծրագիրը և միջոցառումների ցանկը հաստատելու մասին» N 104-Ն որոշման մեջ կատարել հետևյալ լրացումները և փոփոխությունները՝

1) որոշման N1 հավելվածում.

ա. 7-րդ կետի 3-րդ ենթակետը լրացնել նոր ա. և բ. պարբերություններով` հետևյալ խմբագրությամբ.

«ա. սույն Հավելվածի 8-րդ կետի 2-րդ ենթակետի ա. պարբերությամբ նախատեսված միջոցառման շրջանակներում պետական աջակցությունը տարածվում է նաև պաշտպանական և ազգային անվտանգության կարիքների համար  արտադրություն իրականացնող և ճարտարագիտական ծառայություններ մատուցող կազմակերպությունների վրա: 

բ. սույն որոշման Հավելվածի 8-րդ կետի 1-ին, 3-րդ և 4-րդ ենթակետերով նախատեսված միջոցառումների շրջանակներում տրամադրվող պետական աջակցությունը չի տարածվում գինեգործության ոլորտի վրա։ Սույն որոշման Հավելվածի 8-րդ կետի 3-րդ ենթակետի բ. պարբերությամբ նախատեսված գինու մասնագիտացված ցուցահանդեսներին գինեգործության ոլորտի կազմակերպությունների` «միասնական հայկական տաղավար» ձևաչափով մասնակցության դեպքում պետական աջակցությունը տրամադրվում է  Հայաստանի խաղողագործության և գինեգործության հիմնադրամի առաջարկությամբ և  վերջինիս հետ համագործակ​ցության ու համաֆինանսավորման սկզբունքով` ըստ մասնակցության բաժնեմասի։».

բ. 8-րդ կետի 2-րդ ենթակետի բ. պարբերությունում «12» թիվը փոխարինել «10» թվով.

գ. 8-րդ կետի 3-րդ ենթակետի ա. պարբերությունում «5» թիվը փոխարինել «3» թվով.

դ. 8-րդ կետի 3-րդ ենթակետի գ. պարբերությունում «60» թիվը փոխարինել «30» թվով.

ե. 8-րդ կետի 4-րդ ենթակետում «3» թիվը փոխարինել «1» թվով.

զ. 8-րդ կետի 5-րդ ենթակետը շարադրել հետևյալ խմբագրությամբ.

«5) Արտահանման բնագավառում ծագող խնդիրների և դրանց լուծմանն ուղղված հետազոտությունը կիրականացվի ըստ անհրաժեշտության՝ մշակող արդյունաբերության ոլորտների կազմակերպությունների և Հայաստանի Հանրապետության տնտեսական զարգացման և ներդրումների նախարարության առաջարկների հիման վրա` համա​պա​տաս​խան ֆինանսական միջոցների առկայության պարագայում:».

է. 9-րդ կետում «կառավարության» բառից հետո լրացնել «2015 թվականի հունվարի 15-ի N 30-Ն» բառերը.

ը. 11-րդ կետում «475000.0» թիվը փոխարինել «418,600.0» թվով.

2) որոշման N2 հավելվածի միջոցառումների ցանկում.

ա. 1-ին կետի 3-րդ սյունակից հանել «3) ՀՀ ադամանդագործության ոլորտի ներկայացում – բիզնես ֆորում, Բելգիա, Բրյուսել» բառերը.

բ. 2-րդ կետի 2-րդ ենթակետի 3-րդ սյունակում «12» թիվը փոխարինել «10» թվով.

գ. 3-րդ կետի 1-ին ենթակետի 3-րդ սյունակը շարադրել հետևյալ խմբագրությամբ.

«Ենթածրագրի շրջանակներում ակնկալվում է նպատակային շուկաներում և/կամ Հայաստանի Հանրապետությունում տեղական արտադրանքի առաջմղման առնվազն 3 միջոցառումների իրականացում և/կամ կազմակերպում, այդ թվում` տպագրական նյութերի (կատալոգ, բուկլետ և այլն) մշակում և (կամ) ձեռքբերում և (կամ) տպագրում, ինչպես նաև այլ համանման միջոցառումների իրականացում և/կամ կազմակերպում, որոնք հիմնված կլինեն ոլորտի ներկայացուցիչների առաջարկությունների վրա կամ ուղղված կլինեն թիրախային շուկաներում հայկական արտադրանքի ներկայացմանը և առաջմղմանը։».

դ. 3-րդ կետի 2-րդ ենթակետի 3-րդ սյունակում «Երևան Շոու» (Հայաստան, Երևան)» բառերը փոխարինել «JUNWEX Երևան Շոու» (Հայաստան, Երևան)» բառերով, իսկ ««JUNWEX» 2016 (ՌԴ, Մոսկվա)» բառերը փոխարինել ««JUNWEX 2016» (ՌԴ, Սանկտ Պետերբուրգ)» բառերով. 

ե. 3-րդ կետի 3-րդ ենթակետի 3-րդ սյունակը շարադրել հետևյալ խմբագրությամբ.

«Ենթածրագրի շրջանակներում ակնկալ​վում է աջակցել (կազմակերպել) արտահանմանն օժանդակող կառույցների, դիստրիբյուտորների առնվազն 30 ներկայա​ցու​ցչի այցելությանը Հայաստան և (կամ) տեղական արտադրող​ների գործարար այցելությանը օտարերկրյա պետություն։».

զ. 4-րդ կետի 3-րդ սյունակում «3» թիվը փոխարինել «1» թվով.

է. ուժը կորցրած ճանաչել 5-րդ կետը.

2. Հայաստանի Հանրապետության կառավարության 2015 թվականի դեկտեմբերի 24-ի «Հայաստանի Հանրապետության 2016 թվա​կանի պետական բյուջեի կատարումն ապահովող միջոցառումների մասին» N 1555-Ն որոշման մեջ կատարել փոփո​խություններ՝ համաձայն N 1 հավել​վածի:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

	Հայաստանի Հանրապետության
վարչապետ
	Կ. Կարապետյան

	 
2016 թ. _____________ ___ 
Երևան
	


ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 20-Ի N 104-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի  N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը 
Սույն որոշման ընդունումը բխում է ՀՀ վարչապետի կողմից 2016թ. հունիսի 23-ին հաստատված «Հայաստանի խաղողագործության և գինեգործության հիմնադրամ ստեղծելու և «Հայաստանի Հանրապետության 2016 թվականի պետական բյուջեի մասին» Հայատանի Հանրապետության օրենքում ու Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու մասին» N 646-Ն որոշման դրույթներից, ինչպես նաև նշված հիմնադրամի ստեղծմամբ պայմանավորված «Պետական աջակցություն Հայաստանի Հանրապետության` արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2016 թվականի ծրագրում» փոփոխությունների  իրականացման և ծրագրով նախատեսված միջոցառումների հստակեցման անհրաժեշտությունից:

2. Ընթացիկ իրավիճակը և խնդիրները
ՀՀ կառավարության 2016 թվականի հունվարի 20-ի N 104-Ն որոշմամբ պետական աջակցության գործիքակազմի շրջանակներում Հայաստանի զարգացման հիմնադրամի կողմից տրամադրվող աջակցությունը տարածվում էր մշակող արդյունաբերության բոլոր ոլորտների կազմակերպությունների վրա: 

Միաժամանակ, ՀՀ կառավարության 2016թ. հունիսի 23-ի N 646-Ն որոշմամբ, խաղողագործու​թյան և գինեգործության ոլորտներում վարվող պետական քաղաքականության ու զարգացման ծրագրերի իրականացման նպատակով, ստեղծվել է Հայաստանի խաղողագործության և գինեգործության հիմնադրամ:
3. Առկա խնդիրների առաջարկվող լուծումները
Սույն նախագծով առաջարկվում է Հայաստանի խաղողագործության և գինեգործության հիմնադրամի ստեղծմամբ պայմանավորված տարանջատել «Պետական աջակցություն Հայաստանի Հանրապետության` արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2016 թվականի ծրագրով» նախատեսված աջակցության տրամադրման ոլորտային ուղղվածությունը`  հստակեցնելով այն միջոցառումները, որոնցով նախատեսված աջակցությունը տրամադրվում է նաև գինեգործության ոլորտի կազմակերպություններին: 

Վերոնշյալով պայմանավորված` նախագծով առաջարկվում է նաև ծրագրով նախատեսված միջոցառումների քանակական ցուցանիշների փոփոխություն` հաշվի առնելով այն հանգամանքը, որ ՀՀ կառավարության 2016 թվականի հունվարի 20-ի N 104-Ն որոշմամբ պետական աջակցության գործիքակազմը տարածվում էր նաև գինեգործության ոլորտի վրա:

Միաժամանակ, Նախագծով նվազեցվել է Ծրագրի իրականացման համար նախատեսված Հայաստանի Հանրապետության 2016 թվականի պետական բյուջեի ֆինան​սավոր​ման չափը` համաձայն ՀՀ կառավարության 2016թ. հունիսի 23-ի N 646-Ն որոշման` 56,400.0 հազ. ՀՀ դրամի չափով:

Նախագծի 1-ին կետի 1-ին ենթակետով նախատեսվում է նաև 

· օտարերկրյա պետություններում սերտիֆիկացման, շնորհանդեսների/համտեսների կազմակերպման և դիստրիբյուտորների այցելության միջոցառումների քանակական ցուցանիշները նվազեցնել, որի համար հիմք են հանդիսացել 2015թ. Արդյունաբերության զարգացման հիմնադրամի կողմից նշված ուղղություններով գինեգործության ոլորտի կողմից իրականացված միջոցառումները, որոնց պատասխանատուն այսուհետ Հայաստանի խաղողագործության և գինեգործության հիմնադրամն է: 

· նվազեցնել դասընթացների քանակը` հաշվի առնելով ՀՀ կառավարության 2016թ. հունիսի 23-ի N 646-Ն որոշման Հավելված N 3-ով նվազեցված քանակական ցուցանիշները:

Սույն նախագծով առաջարկվում է նաև հետաձգել Ծրագրով 2016թ. նախատեսված Բրյուսելում (Բելգիա) կայանալիք ՀՀ ադամանդագործության ոլորտի ներկայացում – բիզնես ֆորումը` հաշվի առնելով, որ 2016թ. Երևանում կայանալիք ոսկեգործության, ադամանդագործության և ժամագործության ոլորտների երկու խոշոր միջոցառումների` Ոսկերիչների Համաշխարհային Կոնֆեդերացիայի (CIBJO) ամենամյա Կոնգրեսի և «JUNWEX Yerevan Show 2016» ոսկերչական զարդերի ու ժամացույցների VI ամենամյա միջազգային ցուցահանդեսի, նախապատրաստական աշխատանքների ընթացքում հստակեցվել է մասնակիցների ցանկը, մասնավորապես` նախատեսվում է Ոսկերիչների ազգային ասոցիացիաների միջազգային ներկայացուցիչների, աշխարհահռչակ ոսկերչական ընկերությունների, գնորդների, փորձագետների, ոլորտի մասնագետների, պետական մարմինների ներկայացուցիչների մեծաքանակ մասնակցություն, նպատակահարմար է գտնվել ներկայումս նախապատրաստական աշխատանքներ տանել վերջիններիս հետ 2017թ. Բելգիայում ՀՀ ադամանդագործության ոլորտի վերաբերյալ գործարար համաժողովի կազմակերպման նպատակով:
Նախագիծը քննարկվել է ս.թ. օգոստոսի 25-ին կայացած մշտապես գործող ֆինանսատնտեսական նախարարական կոմիտեի նիստի ընթացքում և լրամշակվել` ըստ ներկայացված առաջարկությունների:
 4. Կարգավորման նպատակը և բնույթը
Նախագծի նպատակն է հստակեցնել Ծրագրով նախատեսված աջակցության տրամադրման շրջանակները: 

5. Նախագծի մշակման գործընթացում ներգրավված ինստիտուտները և անձինք
ՀՀ տնտեսական զարգացման և ներդրումների նախարարություն

6. Իրավական ակտի կիրարկման դեպքում ակնկալվող արդյունքը

Ծրագրով նախատեսված միջոցառումների, աջակցության տրամադրման ուղղությունների հստակեցում: 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՏՆՏԵՍԱԿԱՆ ԶԱՐԳԱՑՄԱՆ ԵՎ 
ՆԵՐԴՐՈՒՄՆԵՐԻ ՆԱԽԱՐԱՐ                                            ՍՈՒՐԵՆ ԿԱՐԱՅԱՆ

ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 20-Ի N 104-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի  N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Սույն որոշման ընդունման կապակցությամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՏՆՏԵՍԱԿԱՆ ԶԱՐԳԱՑՄԱՆ ԵՎ 
ՆԵՐԴՐՈՒՄՆԵՐԻ ՆԱԽԱՐԱՐ                                            ՍՈՒՐԵՆ ԿԱՐԱՅԱՆ

ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 20-Ի N 104-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի  N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

Սույն որոշման ընդունումն այլ իրավական ակտերի ընդունման անհրաժեշտություն չի առաջացնում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՏՆՏԵՍԱԿԱՆ ԶԱՐԳԱՑՄԱՆ ԵՎ 

ՆԵՐԴՐՈՒՄՆԵՐԻ ՆԱԽԱՐԱՐ                                            ՍՈՒՐԵՆ ԿԱՐԱՅԱՆ
ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 20-Ի N 104-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի  N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ  ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ
	N
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության և առաջարկության բովանդակությունը
	Եզրակացություն

	1. 
	ՀՀ գյուղատնտեսության
նախարարություն

ՍԿ/ԳՂ-1/6004-16

2016-07-26
	        «Հայաստանի Հանրապետության կառավարության 2016 թվականի հունվարի 20-ի  N 104-Ն որոշման մեջ լրացումներ և փոփոխություններ կատարելու մասին»                             ՀՀ կառավարության որոշման նախագծի վերաբերյալ առաջարկվում է`

1. նախաբանում «1-ին կետի 8-րդ ենթակետը» բառերը փոխարինել «8-րդ կետի 1-ին ենթակետը» բառերով.
	Ընդունվել է
	

	2. 
	
	 2. 1-ին կետի 1-ին ենթակետի բ. պարբերությունը շարադրել հետևյալ խմբագրությամբ`

 «բ. 7-րդ կետի 3-րդ ենթակետը շարադրել հետևյալ խմբագրությամբ.

          3) ծրագրի շրջանակներում տրամադրվող պետական աջակցությունը տարածվում է մշակող արդյունաբերության ոլորտների արտադրություն իրականացնող կազմակերպությունների վրա: Սույն որոշման Հավելված N 1-ի 8-րդ կետի 1-ին, 3-րդ և                4-րդ ենթակետերով նախատեսված միջոցառումները չեն տարածվում գինեգործության ոլորտի վրա:».
	Ընդունվել է
	Քննարկվել է ՀՀ գյուղատնտեսության նախարարության հետ համատեղ և լրամշակվել է:

	3. 
	
	          3. 1-ին կետի 1-ին ենթակետի ը. պարբերությունը

          1) խմբագրել, հաշվի առնելով, որ ՀՀ կառավարության 2016 թվականի հունվարի 20-ի N 104-Ն որոշման N 1 հավելվածի 8-րդ կետը վերաբերվում է ռազմավարության իրականացման ուղղությամբ նախատեսվող միջոցառումներին, մինչդեռ նախատեսվող փոփոխությունը միջոցառում չի հանդիսանում, քանի որ սույն որոշման նախագծով առաջարկվում է տվյալ կետի միջոցառումը հանել վերը նշված որոշմամբ հաստատված N 2 հավելվածով հաստատված միջոցառումների ցանկից:
	Ընդունվել է ի գիտություն
	Նախագծով նախատեսվում է նաև հստակեցնել որոշ միջոցառումների քանակական ցուցանիշները և արդյունքները: Նախագծի 1-ին կետի 1-ին ենթակետի ը. պարբերությամբ նախատեսվում է արտահանման բնագավառում ծագող խնդիրների և դրանց լուծմանն ուղղված հետազոտությունը իրականացնել ըստ անհրաժեշտության:

	4. 
	
	2) համապատասխանեցնել «Իրավական ակտերի մասին» ՀՀ օրենքի 45-րդ հոդվածի 11-րդ մասին:
	Ընդունվել է
	Կատարվել են համապատասխան փոփոխություններ:

	5. 
	ՀՀ միջազգային տնտեսական ինտեգրման և բարեփոխումների նախարարություն

01/05.1/2565-16

2016-07-29
	Ի պատասխան Ձեր ս.թ. հուլիսի 21-ի N033/4628-16 գրության հայտնում ենք, որ դիտողություններ և առաջարկություններ չունենք: 


	Ընդունվել է ի գիտություն
	

	6. 
	ՀՀ ֆինանսների նախարարություն

01.1/83-3/19522-16

2016-08-02
	Քննության առնելով Ձեր 20.07.2016թ. N 01/11.4/5975-16 գրությամբ ներկայացված «Հա​յաստանի Հանրապետության կառավարության 2016 թվականի հունվարի 20-ի N 104-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ) հայտնում ենք հետևյալը.

1. Նախագծի նախաբանում «1-ին կետի 8-րդ ենթակետը» բառերն անհրաժեշտ է փո​խա​րինել «8-րդ կետի 1-ին ենթակետը» բառերով:
	Ընդունվել է
	Կատարվել է համապատասխան փոփոխություն:

	7. 
	
	2. Նախագծին կցված հիմնավորող տեղեկանքում որևէ հիմնավորում չի բերված ՀՀ կա​ռա​վ​​​​​​​​​​ա​րության 20.01.2016թ. «Պետական աջակցություն Հայաստանի Հանրապետության` արտա​հան​մանն ուղղված արդյունաբերական քաղաքականության ռազմավարությամբ նախա​տես​ված միջոցառումների իրականացման 2016 թվականի ծրագիրը և միջո​ցա​ռում​նե​րի ցանկը հաստատելու մասին» N 104-Ն որոշման 1-ին կետով հաստատված ծրագրում (այսուհետ` Ծրա​գիր) Նախագծով առաջարկվող որոշ փոփոխությունների կատարման ան​հրա​ժեշտության վերաբերյալ, մասնավորապես. 
ա) Ծրագրի 7-րդ կետի 3-րդ ենթակետով սահմանված է, որ ծրագրի շրջանակներում տրա​մադրվող պետական աջակցությունը տարածվում է մշակող արդյունաբերության ոլորտ​նե​րի արտահանող կազմակերպությունների վրա: Սակայն Նախագծի 1-ին կետի 1-ին ենթա​կե​տի «բ» պարբերությամբ առաջարկվում է «մշակող արդյունաբերության ոլորտների ար​տա​հա​նող կազմակերպությունների վրա» բառերը փոխարինել «մշակող արդյունաբերության ոլորտների արտադրություն իրականացնող կազմակերպությունների վրա» բառերով:

բ) Ծրագրի 8-րդ կետի 2-րդ ենթակետի «ա» պարբերությամբ սահմանվել է, որ ար​տադրական գործունեության վարկավորման մասնակի սուբսիդավորման ենթածրագիրը նա​խատեսում է արտահանման ուղղվածություն ունեցող մշակող արդյունաբերության ոլորտ​նե​րի, ինչպես նաև պաշտպանական և ազգային անվտանգության կարիքների համար ար​տադրություն և (կամ) ճարտարագիտական ծառայություններ իրականացնող կազմակեր​պու​թ​յուններին «ՓՄՁ ներդրումներ» ունիվերսալ վարկային կազմակերպություն» ՓԲԸ-ի կողմից տրամադրվող վարկերի տոկոսադրույքների մասնակի սուբսիդավորում: Սակայն Նախագծի 1-ին կետի 1-ին ենթակետի «գ» պարբերությամբ առաջարկվում է հանել «արտահանման ուղղ​վածություն ունեցող» և «ինչպես նաև պաշտպանական և ազգային անվտանգության կա​րիքների համար արտադրություն» բառերը:
	Ընդունվել է
	Նախագծի հիմնավորումը լրամշակվել է և ներկայացվել են նախագծով առաջարկվող փոփոխությունների հիմնավորումները:



	8. 
	
	3. Անհրաժեշտ է նաև հիմնավորել Նախագծի 1-ին կետի 1-ին ենթակետի «դ», «ե», «զ» և «է» պարբերություններով առաջարկվող միջոցառումների ընտրության և կրճատվող քա​նակ​ների որոշման սկզբունքները: 


	Ընդունվել է 
	Հիմնավորումը լրամշակվել է և ներկայացվել են նախագծով առաջարկվող փոփոխությունների հիմնավորումները:



	9. 
	
	Միաժամանակ, անհրաժեշտ է համապատասխան փո​փո​խու​թյուններ կատարել ՀՀ կառավարության 24.12.2015թ. «Հայաստանի Հանրապետության 2016 թվականի պետական բյուջեի կատարումն ապահովող միջոցառումների մասին» N1555-Ն որոշման մեջ` N 11 հավելվածի N 11.11 աղյուսակի ոչ ֆինանսական ցուցանիշները Նա​խագծի 1-ին կետի 1-ին ենթակետի «դ», «ե», «զ» և «է» պարբերություններով առա​ջարկ​վող ոչ ֆինանսական ցուցանիշներին համապատասխանեցնելու առումով:  
Ելնելով վերոգրյալից, առաջարկում ենք լրամշակել Նախագիծը` հաշվի առնելով վերը նշված դիտողությունները:
	Ընդունվել է
	Որոշման նախագծին ավելացվել է Հայաստանի Հանրապետության կառավարության 2015 թվականի դեկտեմբերի 24-ի «Հայաստանի Հանրապետության 2016 թվա​կանի պետական բյուջեի կատարումն ապահովող միջոցառումների մասին» N 1555-Ն որոշման մեջ կատարվող փոփո​խությունների վերաբերյալ հավելվածը: 

	10. 
	ՀՀ ԿԱ պետական եկամուտների կոմիտե

03/3-2/23528-16

2016-08-05
	Ձեր ս.թ. հուլիսի 21-ի թիվ 01/11.4/5975-16 գրությամբ ներկայացված` Հայաստանի Հանրապետության կառավարության 2016 թվականի հունվարի 20-ի թիվ 104-Ն որոշման մեջ լրացումներ և փոփոխություններ կատարելու մասին ՀՀ կառավարության որոշման նախագծի վերաբերյալ մեր իրավասության շրջանակներում դիտողություններ ու առաջարկություններ չկան:
	Ընդունվել է ի գիտություն
	

	11. 
	ՀՀ ֆինանսների նախարարություն
	«Հայաստանի Հանրապետության կառավարության 2016 թվականի հունվարի 20-ի N 104-Ն և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշումների մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.

Նախագծի 2-րդ կետի համաձայն՝ ՀՀ կառավարության 24.12.2015թ. N 1555-Ն որոշման մեջ նախատեսվում է կատարել միայն փոփոխություններ, հետևաբար առաջարկում ենք Նախագծի վերնագիրը համապատասխանեցնել Նախագծի բովանդակությանը (հիմք՝ «Իրավական ակտերի մասին» ՀՀ օրենքի 40-րդ հոդվածի 1-ին մաս):

Միաժամանակ առաջարկում ենք N 1 հավելվածը ներկայացնել ծրագրային բյուջետավորման սահմանված ձևաչափին համապատասխան: 
	Ընդունվել է
	Կատարվել է համապատասխան փոփոխություն:

	12. 
	ՀՀ արդարադատության նախարարություն
	       1.Նախագծի 1-ին կետի 1-ին ենթակետի «ա» պարբերությունում «ավելացնել» բառն անհրաժեշտ է փոխարինել «լրացնել» բառով՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջները: Նույն դիտողությունը վերաբերում է նաև նախագծի 1-ին կետի 1-ին ենթակետի «թ» պարբերությանը:

     2. Նախագծի 1-ին կետի 2-րդ ենթակետի «է» պարբերությունում «հանել» բառն անհրաժեշտ է փոխարինել «ուժը կորցրած ճանաչել» բառերով՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջները:
	Ընդունվել է
	Կատարվել է համապատասխան փոփոխություն:

	13. 
	ՀՀ գյուղատնտեսության նախարարություն

	«Հայաստանի Հանրապետության կառավարության 2016 թվականի հունվարի 20-ի             N 104-Ն որոշման մեջ լրացումներ և փոփոխություններ կատարելու և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան:

Միաժամանակ հայտնում եմ, որ ՀՀ վարչապետի մոտ 2016 թվականի սեպտեմբերի 23-ին կայացած Հայաստանի Հանրապետության 2017 թվականի պետական բյուջեի նախագծի նախնական տարբերակի քննարկման արդյունքում Հայաստանի Հանրապետության 2017 թվականի պետական բյուջեի նախագծից հանվել է Հայաստանի խաղողագործության և գինեգործության ոլորտներում վարվող պետական քաղաքականության ու զարգացման ծրագրերի իրականացման պետական աջակցության նպատակով Հայաստանի խաղողագործության և գինեգործության հիմնադրամի գործունեության համար նախատեսված 2017 թվականի բյուջետային ֆինանսավորման հայտի նախագիծը: 

Ելնելով վերոգրյալից՝ առաջարկում եմ Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսվող միջոցառումների իրականացման պետական աջակցության 2017 թվականի ծրագրի և միջոցառումների ցանկի նախագծի մշակման ընթացքում հաշվի առնել այդ հանգամանքը և պետական աջակցության գործիքակազմը տարածել նաև գինեգործության ոլորտի վրա: 
	Ընդունվել է ի գիտություն

